
Petaling Jaya: Polis merekod ke-
terangan Tan Sri Lim Kit Siang 
semalam, susulan kenyataan ahli 
politik veteran DAP itu yang di-
dakwa menyentuh kemungkinan 
orang bukan Melayu dilantik se-
bagai Perdana Menteri.

Proses merekodkan ketera-
ngan berlangsung di Balai Polis 
Sea Park, di sini, dengan diken-
dalikan pegawai penyiasat dari 
Unit Siasatan Jenayah Terkelas 
(USJT) Jabatan Siasatan Jenayah 
(JSJ) Bukit Aman.

Sepanjang proses yang me-
ngambil masa kira-kira sejam itu, 
Kit Siang ditemani dua peguam, 
iaitu Khairil Khalid dan Athari 
Bahardin.

Khairil ketika ditemui berkata 

siasatan itu susulan satu laporan 
polis diterima berkait impian 
kontroversi Kit Siang untuk me-
lihat bukan Melayu menjadi Per-
dana Menteri.

Laporan polis itu difahamkan 
dibuat seorang awam, namun 
tidak didedahkan lokasi serta ta-
rikh laporan dibuat.

Susulan laporan polis itu,  
Khairil berkata, Kit Siang disia-
sat dan diminta hadir memberi 
keterangan kepada polis untuk 
membantu siasatan dan men-
jawab keseluruhan 27 soalan di-
kemukakan penyiasat.

“Semua berjalan lancar, pro-
sedur biasa (rekod keterangan) 
memandangkan ada satu lapo-
ran polis berkenaan hantaran di 
Facebook dan blog oleh Tan Sri 
(Kit Siang). Siasatan belum di-
pastikan lagi mengikut akta apa, 
tetapi prosiding hari ini (sema-
lam) dibuat mengikut Kertas En-
kuiri Polis (KEP). 

“Selepas selesai rekod ketera-
ngan dan jika polis kesan ada  
kesalahan, barulah polis akan 
tentukan tindakan lanjut,” kata-
nya.

Yang turut hadir mengiringi 
Kit Siang adalah dua anaknya, 

Lim Guan Eng dan Lim Hui Ying.
Sebelum ini, Timbalan Pe-

ngarah Jabatan Siasatan Jena- 
yah (Siasatan/Perundangan) Bu- 
kit Aman, Datuk Rusdi Mohd Isa, 
berkata siasatan dijalankan ter-
hadap Kit Siang berhubung kan-
dungan penulisan beliau yang 
dimuat naik dalam blog limkit-
siang.com pada 30 November  

lalu yang menyentuh isu Perlem- 
bagaan berhubung pelantikan 
Perdana Menteri Malaysia.

 Pandangan LFL
Dalam satu kenyataan di media 
sosialnya, Kit Siang mendakwa 
Perlembagaan Persekutuan tidak  
menyekat mana-mana orang bu-
kan Melayu daripada menjadi 

Perdana Menteri. 
Sementara itu, Pengarah Law- 

yers for Liberty (LFL), Zaid Ma-
lek, berkata Putrajaya menghan-
tar mesej tidak sihat susulan 
siasatan ke atas veteran DAP itu, 
selain pendakwaan terhadap Se-
tiausaha Akhbar Menteri Besar 
Selangor, Jay Jay Denis.

Beliau berkata, kerajaan pim- 
pinan PH mesti melindungi hak  
kebebasan bersuara dan me- 
mastikan orang ramai dilindu- 
ngi kerana melaksanakan hak 
mereka.

Selain Kit Siang yang dipang- 
gil untuk diambil ketera ngan, 
Jay Jay pula dijadualkan didak- 
wa susulan ciapan di laman X 
berkaitan Yang di-Pertua Negeri 
Melaka, Mohd Ali Rustam.

“Kit Siang hanya menyatakan 
fakta terkandung dalam Per-
lembagaan Persekutuan semasa 
memberitahu bahawa tiada apa-
apa yang menghalang individu 
bukan Melayu menjadi perdana 
menteri di negara ini.

Hakikat bahawa sesetengah 
orang tersinggung dengan ke- 
nyataan itu tidak sepatutnya  
membenarkan siasatan jenayah 
dibuat,” katanya.

Proses rekod  
keterangan  
veteran DAP ambil 
masa satu jam

Kit Siang jawab semua 27 soalan

Kuala Lumpur: Malaysia komi-
ted memperkasa kerjasama den-
gan rakan komuniti strategik 
membabitkan negara anggota  
Governing Council (GC) Statis-
tical Institute for Asia and The 
Pasific (SIAP) untuk memper-
kembang pembangunan kapasiti 
statistik negara.

Ketua Perangkawan, Datuk 
Seri Dr Mohd Uzir Mahidin, ber-
kata komitmen Malaysia juga  
merangkumi usaha melaksa-
nakan serta memantau Agenda 
Pembangunan Mampan (SDG) 
2030 dan menangani isu yang ba-
haru muncul.

Sehubungan itu, katanya, pem- 
babitan Jabatan Perangkaan 
Malaysia (DOSM) sebagai ahli 
GC SIAP penting dalam menza-
hirkan komitmen antarabang sa  
negara bagi memudahkan pem- 
ba ngunan, promosi dan perkong-
sian amalan statistik terbaik ko-
muniti statistik global, serantau 

dan nasional. 
“Malaysia mempunyai plat-

form luas bagi pengetahuan per-
kongsian dan kepakaran untuk 
proses mampan dan kita juga 
mengambil bahagian dalam pem-
bangunan kapasiti statistik serta 
pengukuhan kerjasama antara-
bangsa melalui Institut Latihan 
Perangkaan Malaysia (ILSM).

“Dengan memperkukuhkan 
pembinaan kapasiti manusia 
serta pertukaran perspektif dan 
teknologi terkini berkaitan statis- 
tik, DOSM berupaya berkongsi 
dan memperkembang kebolehan 
dalam pembangunan kapasiti.

“Ini dilakukan melalui latihan 
kerjasama pengurusan dalam 
bidang statistik rasmi, berkongsi 
kemudahan dan kerjasama de- 
ngan badan perangkaan lain 
yang berkaitan untuk menyela- 
raskan program berkaitan lati-
han,” katanya.

Beliau berkata demikian keti-

ka berucap pada sesi pembukaan 
GC SIAP ke-19 dan Seminar Pe-
ngurusan untuk Ketua Delegasi 
Agensi Statistik Negara (NSO) 
ke-18 di sebuah hotel di sini, se-
malam.

Yang hadir sama Ketua Setiau-
saha Kementerian Ekonomi, Da-
tuk Nor Azmie Diron dan Penga-
rah Pertubuhan Bangsa-Bangsa 
Bersatu (PBB) SIAP (UNSIAP), 
Dr Shailja Sharma.

 Sokong penuh usaha SIAP
Untuk rekod, SIAP adalah pu-
sat latihan statistik profesional 
bagi pegawai kerajaan dari nega-

ra membangun yang bertujuan 
membantu negara membangun 
dan kawasan lain di dunia dalam 
pembangunan sumber manusia.

Mohd Uzir berkata, Malaysia 
menyokong penuh usaha SIAP 
untuk mencapai matlamat dan 
jangkaan digariskan dalam Pe-
lan Strategik SIAP 2021-2025, 
selain komited menambah baik 
sistem statistik negara.

Dalam pada itu, Nor Azmie 
berkata penganjuran GC SIAP 
selama tiga hari sehingga esok 
selari pemilihan Malaysia seba-
gai negara anggota GC SIAP 2022-
2024, susulan pemilihan dalam 

kalangan negara anggota Asia 
Pasifik di Bangkok pada 24 Mei 
tahun lalu.

  Pentas dihadiri  97 perwa-
kilan negara Asia dan Pasifik 
ini memfokuskan perbincangan 
berkaitan proses, prosedur dan 
standard statistik supaya ia ber-
tepatan usaha meningkatkan ke-
pentingan statistik di dalam dan 
luar negara.

  Dalam pada itu, DOSM meng-
umumkan akan menjalankan 
Banci Pertanian pada tahun de-
pan. Maklumat lanjut mengena-
inya boleh https://www.myagri-
census.gov.my/

Mohd Uzir (dua dari kiri) bersama peserta pada sesi pembukaan GC SIAP ke-19 dan Seminar Pe ngurusan 
untuk Ketua Delegasi Agensi Statistik Negara ke-18 di Kuala Lumpur, semalam. (Foto Rohanis Shukri/BH)

Kit Siang ditemani Guan Eng (tengah) dan Hui Ying di Balai Polis Sea 
Park, semalam. (Foto BERNAMA)


